
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 17-Ի N 1163-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ



Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը` Հայաստանի Հանրապետության կառավարությունը  ո ր ո շ ու մ     է.
1. Հայաստանի Հանրապետության կառավարության 2013 թվականի հոկտեմբերի 17-ի «Հայաստանի Հանրապետության համայնքներին գույք նվիրաբերելու մասին» N 1163-Ա որոշման (այսուհետ՝ Որոշում) մեջ կատարել հետևյալ լրացումները.
1) Որոշման 1-ին կետի <<711-Ն>> թվից հետո լրացնել <<Հայաստանի Հանրապետության կառավարության 2013 թվականի փետրվարի 7-ի <<Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, 2012 թվականի մայիսի 24-ի N 711-Ն և 2012 թվականի հոկտեմբերի 4-ի N 1392-Ն որոշումներում լրացումներ և փոփոխություններ կատարելու մասին>> N 130-Ն, Հայաստանի Հանրապետության կառավարության 2014 թվականի մարտի 19-ի 

<<Հայաստանի Հանրապետության 2014 թվականի պետական բյուջեում վերաբաշխում, Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ ու լրացումներ կատարելու և Հայաստանի Հանրապետության 2014 թվականի պետական բյուջեից գումար հատկացնելու մասին>>  N 363-Ն>> բառերով.
2) Որոշման 1-ին կետով հաստատված ցանկում կատարել լրացումներ և փոփոխություններ՝ համաձայն հավելվածի:

1. Անհրաժեշտությունը
Նախագծի ընդունման անհրաժեշտությունը պայմանվորված է ՀՀ կառավարության 2013 թվականի հոկտեմբերի 17-ի «Հայաստանի Հանրապետության համայնքներին գույք նվիրաբերելու մասին» N 1163-Ա որոշման հավելվածի ցանկում լրացումներ կատարելու հանգամանքով, քանի որ  2013 թվականի փետրվարի 7-ի N 130-Ն և ՀՀ կառավարության 2014 թվականի մարտի 19-ի N 363-Ն որոշումների շրջանակներում Հայաստանի Հանրապետության մի շարք համայնքներում կառուցվել են ջրամատակարարման, ոռոգման, փողոցային լուսավորության համակարգեր, գազատարներ, համայնքային կենտրոններ, մանկապարտեզներ, հակակարկտային կայաններ և այլ օբյեկտներ: 
Հատկացված միջոցների շրջանակներում կառուցված նոր օբյեկտները չեն արտացոլվել որևէ պետական կառավարման կամ տեղական ինքնակառավարման մարմնի հաշվեկշռում, որը խնդիրներ է առաջացնում օբյեկտների արդյունավետ շահագործման առումով: Նախագծով նախատեսվում է օբյեկտները նվիրաբերել այն համայնքներին, որոնց վարչական տարածքներում վերջիններս գտնվում են: Օբյեկտների համայնքային անունով գրանցվելուց հետո նախատեսվում է վերջիններս հանձնել ոլորտային համապատասխան լիազոր մարմինների ղեկավարությամբ գործող կառույցներին, վերջիններիս բալանսում ներառելու նպատակով, 

մասնավորապես՝ գազատարերը <<Հայ-Ռուսգազար>> ՓԲԸ-ին, ջրագծերը ջրային տնտեսության պետական կոմիտեի ղեկավարությամբ գործող կառույցներին: 
2.  Ընթացիկ իրավիճակը և խնդիրները
Հատկացված միջոցների շրջանակում կառուցված նոր օբյեկտները չեն արտացոլվել որևէ պետական կառավարման կամ տեղական ինքնակառավարման մարմնի հաշվեկշռում և օբյեկտների նման կարգավիճակում գտնվելը առաջացնում է խնդիրներ դրանց արդյունավետ շահագործման գործընթացում:
3.	Տվյալ բնագավառում իրականացվող քաղաքականությունը
Բնագավառի իրականացվող քաղաքականությունը այն է, որ նոր կառուցվող օբյեկտները արտացոլվեն որևէ պետական կառավարման կամ տեղական ինքնակառավարման մարմնի հաշվեկշռում:
4.  Կարգավորման նպատակը և բնույթը
Կարգավորման նպատակն է մի շարք խնդիրների լուծումը հետագա աշխատանքների իրականացման հարցում:
5. Նախագծի մշակման գործընթացում ներգրավված ինստիտուտները և անձիք
Նախագծի մշակումը իրականացրել է ՀՀ տարածքային կառավարման նախարարությունը։

6.	Ակնկալվող արդյունքը
Նախագծի ընդունմամբ կիրականացվեն ՀՀ մարզերում առաջնային լուծում պահանջող հիմնախնդիրների լուծման նպատակով կառուցված օբյեկտների գույքային իրավունքների գրանցումը:

<<Հայաստանի Հանրապետության 2013 թվականի հոկտեմբերի 17-ի N 1163-Ա որոշման մեջ լրացումներ և փոփոխություններ կատարելու մասին>> Հայաստանի Հանրապետության կառավարության որոշման նախագծի ընդունումը այլ իրավական ակտերի նախագծերի մշակում և դրանց ընդունում չի առաջացնում:

